dl

Pou Piblikasyon Imedya: 15/09/2025 GOUVENE KATHY HOCHUL

GOUVENE HOCHUL AK KOWALISYON BIPATIZAN DIRIJAN ELI YO RANKONTRE
POU METE AKSAN SOU ANGAJMAN KOMEN POU KONBAT VYOLANS POLITIK

Divizyon Sekirite Teritwa ak Sévis pou ljans yo bay rapo, ki mete aksan sou langaj
ki ankouraje menas

Gwoup bipatizan ofisyél Eta ak lokal ki eli yo te patisipe nan reyinyon
enfomasyon sou sekirite, ki mete anfaz sou nesesite pou gen koperasyon politik

Gouvene Kathy Hochul te konvoke yon reyinyon jodi a avék yon gwoup lidé bipatizan ki
eli pou mete aksan sou yon angajman komen pou konbat vyolans politik ak diminye
tansyon nan pil pale k ap fet yo. Gwoup bipatizan an te resevwa yon rapo ki soti nan
Divizyon Sekirite Teritwa ak Sévis pou ljans (Division of Homeland Security and
Emergency Services) sou relasyon ki genyen ant langaj pwovokatif ak yon
ogmantasyon nan menas vyolans politik yo. Vyolans politik se yon bagay nou ka
anpeche, epi reyinyon jodi a montre koperasyon politik bipatizan ka voye yon mesaj ki
di vyolans politik pa akseptab.

"Ensidan vyolans politik nan Etazini yo pa bagay ki izole, epi isit la nan Nouyok n ap
avanse ak konvésasyon enpotan pou konbat ogmantasyon atak politik sa yo k ap kreye
petibasyon,” Gouvene Hochul te deklare. "Jodi a, mwen te konvoke gwoup lide
bipatizan yo pou diskite sou sa ki nesese toutbon nan moman sa a: redui tanperati pil
pale pwovokatif yo ki mennen nan vyolans epi asire kominote nou yo se kote ki an
sekirite ak toleran pou tout moun. Nou ka fe deba sou diferans nou yo san nou pa oblije
denigre youn lot."

Komise Divizyon Sekirite Teritwa ak Sévis pou ljans lan, Jackie Bray, te deklare,
"Kondane vyolans pa ase; lide nou yo dwe tou kondane pawol ki denigre moun, ki
radikalize epi ki mennen nan vyolans. Jodi a, nou pran tan pou pase sou kek nan
enfomasyon ak done ki enkyetan ke moun ki nan travay tankou pa m nan tout peyi a
itilize. Mwen espere sa ap pi byen ekipe tout ofisyel eli nou yo isit la nan Nouyok, kit yo
Demokrat oswa Repibliken, pou nou ka ini ansanm pou n fé pati solisyon an olye pou n
fe pati pwoblem nan."

Rapo a detaye enfomasyon sou anviwonman menas aktyél la. Detay annapre yo ak
estatistik yo te note nan rapo a:



Moun ki komet krim pou kont yo ak ti gwoup moun yo motive pa plizyé ideyoloji,
kwayans sosyo-politik ak mekontantman pesonel.

Moun ki komet krim pou kont yo ak ti gwoup moun yo radikalize sou entenet apre
yo ekspoze a gwo kantite pwopagann, move enfomasyon / dezenfomasyon /
enfomasyon pou manipile (Mis-/Dis/Mal- information, MDM) ak naratif ki ogmante
alafwa pami ekstremis ak nan espas prensipal yo.

Done yo montre yo souvan enspire pou yo pran mezi ki vyolan akoz agrese
anvan yo ak evenman aktyel yo, epi yo fe plan pou atake plizyé kalite sib nan
sevi avek zam yo jwenn fasil.

Pandan denye deseni a, atak teworis ki motive poutét zafé pati kont sib
gouvénman yo te ogmante soti nan 0 pousan atak kont gouvénman an jeneral
rive nan plis pase 50 pousan an 2024.

Denye sondaj yo te jwenn 26.2 pousan Ameriken — plis pase 68 milyon moun —
kwe vyolans souvan oswa toujou se mwayen pou atenn objektif politik.

Nan de jou apre asasina Charlie Kirk la, pawol tankou "Gé Sivil" sou X, ansyen
Twitter, te ogmante anpil soti nan mwens pase 50,000 pou rive nan plis pase
200,000.

Nan mwa jen, kominote Latino-Ameriken yo ak bo goch politik tradisyonel la te
antre nan dis prensipal kategori ki te sible pou premye fwa depi out 2022.
Emejans yo koresponn ak yon ogmantasyon nan demonstrasyon politik yo ak
dénye zak vyolans politik yo, ki sijere sipo pou vyolans kont gwoup sa yo —ak
pou vyolans politik plis globalman — an repons ak evenman resan yo.

Rapo a te dekri tou yon seri aksyon moun yo ka pran pou bese pil pale yo, sa gen

ladan:

Kondane tout zak vyolans kelkeswa motivasyon an.

Bese tansyon an nan mande pou moun yo kalme yo ak pran pasyans.

Itilize langaj ki respektye le n ap pale de viktim yo.

Ankouraje moun eksprime dezako yo nan fason ki an sante ak san vyolans, epi
vin angaje nan politik pou ankouraje chanjman.

Itiilize libéte ekspresyon ak responsabilite.

Evite demonize ak denigre nenpot moun oswa gwoup la.

Pa entansifye teyori konspirasyon yo ak enfomasyon ki pa ni valide ni verifye.
Pa egzajere ak itilize pawol ki kreye menas egzistansyel, ki gen ladan referans
ak ge sivil ni konpare kwayans ekstremis ak pati politik tradisyonel yo.

Evite asime motif oswa enfomasyon yo pa konnen ki gen rapo ak yon ensidan
san bon enfomasyon

Chef Adjwen Majorite Sena a, Michael Gianaris, te deklare, "Vyolans politik pa gen
plas nan yon demokrasi k ap fonksyone, kote diferans yo ta dwe rezoud atravé deba ak
eleksyon, se pa ak zam. Nan moman kritik sa a, nou dwe kanpe ansanm pou nou pa
divize plis. Mwen remesye Gouvené Hochul paske | ini nou sou pwoblem enpotan sa a".

Lide Majorite nan Asanble a Crystal Peoples-Stokes te deklare, "ldeyoloji politik
vyolan pa gen plas nan demokrasi nou an. Ka moun ki sibi atak oswa yo touye yo



poutéet kwayans politik yo se bagay ki terib. Nou ka dako pou nou pa dako sou kesyon
politik ak avanse ak sa nou kwe ki bon ak jis pou pép n ap sevi a. Men ogmante pil pale
ekstremis yo sélman ankouraje moun aji dapre pi move enpilsyon yo. Mwen bat bravo
pou efdo Gouvene Hochul pou | rasanble gwoup bi-patizan yo pou di ‘ann bese tansyon
an'. Gen pi bon fason pou nou fe tande opinyon politik nou epi nou dwe fé yon pi bon
travay nan itilize altenativ sa yo."

Chef Egzekitif Konte Broome, Jason Garnar te deklare, "Mwen vle remesye
Gouvéneé Hochul paske li envite m chita ansanm ak moun ki soti nan toude bo politik yo
pou nou pale onetman sou ton danjere ki egziste nan politik jodi a. Nou te kontan we
Repibliken ak Demokrat yo nan menm sal, pou chéche fason pou bese tansyon yo ak
kenbe kominote yo an sekirite. Mwen fyé pou m sipote efo Gouvéné a pou rasanble pep
la ak konsantre sou sa ki ini nou olye sa ki divize nou."

Prezidan Minisipalite Bronx, Vanessa L. Gibson, te deklare, "Peyi nou an nan yon
moman desizif, epi sa depann de lidé nou yo pou yo kanpe kont ostilite ak vyolans nou
we nan peyi hou an. Mwen vle remesye Gouvene Kathy Hochul ak lidé yo pou apél jodi
a pou kanpe pou lape ak sivilite."

Egzekitif Konte Westchester, Ken Jenkins, te deklare, "Nan Westchester, nou te
montre estabilite, konpetans ak sivilite pou jere diferans yo ka pote bon rezilta pou pep
n ap seévi a. Mwen vle remésye Gouvéné Hochul pou lidechip li nan rasanble nou ak
yon kowalisyon bipatizan pou eksplore yon teren dantant pou elimine pil pale ki ka
mennen nan vyolans politik. Nou dwe retounen nan yon tan kote nou te weé plis sa nou
te gen an komen pase diferans ki separe nou—epi mwen angaje m pou m pote lespri sa
a nan tout eta a, bese tansyon an, epi bati yon lavni ki pi solid ansanm."

Prezidan Minisipalite Manhattan lan, Mark Levine, te deklare, "Vyolans politik se pa
janm repons lan. Ensidan terib sa yo pa rezoud anyen epi yo selman enspire plis
vyolans. Kélkeswa ideyoloji a, nou dwe ini kont pil pale menasan sa yo epi denonse zak
vyolans yo. Nou dwe vire do bay mechanste epi mache nan direksyon konpasyon pou
lot."

Egzekitif Konte Ulster, Jen Metzger, te deklare, "Mwen apresye anpil efo Gouvéné
Hochul pou redui vyolans politik. Fonksyone piblik yo gen yon responsabilite pataje pou
angaje yo nan dyalog ki respektye. Sante demokrasi nou an ak sekirite piblik la depann
de Ii."

Chef Egzekitif Konte Orange, Steve Neuhaus, te deklare, "Sél fason pou nou
sispann vyolans politik ki ap frape peyi nou an se nan travay ansanm kom Ameriken.
Mwen angaje m pou m travay ansanm ak tout koleg mwen yo nan fonksyon nou eli yo
pou mete fen nan vyolans sa a."

Kad Egzekitif Konte Erie a, Mark C. Poloncarz, te deklare, "Vyolans politik pa gen
plas nan sosyete nou an e li p ap janm yon fason akseptab pou rezoud diferans nou yo.
Nan yon sosyete lib ak demokratik, se pouvwa lide ak pawol ki pote chanjman pozitif,



epi nou rezoud diferans nou yo nan bilten vot la, se pa janm atrave zouti vyolans ak
laperez. Kom yon moun ki te konnen Melissa Hortman, mwen santi m espesyalman
onore pou m mete tét ansanm ak 10t ofisyel eli nan tout nivo yo, pou nou di ak yon seél
vwa, Eta Nouyok ap toujou kondane aksyon rayisman sa yo epi nou dwe kolabore pou
mete fen nan vyolans lan. Mési, Gouvené Hochul, paske w te konvoke reyinyon sa a
pandan Nouyok ap montre chemen an anko."

Prezidan Minisipalite Brooklyn lan, Antonio Reynoso, te deklare, "Vyolans politik
pran twop plas nan peyi nou an. Li pote destriksyon, dezod epi pa ka tounen nouvo nom
lan. Gwoup bipartizan sa a voye yon mesaj klé atrave tout Eta Nouyok — vyolans politik
pa gen plas nan kominote nou yo. Mwen remésye Gouvéné Hochul paske | ap montre
chemen an pou bese tansyon nan eta nou an."

Prezidan Minisipalite Queens, Donovan Richards Jr., te deklare, "Nan okenn
sikonstans, vyolans poutét zafé politik p ap janm tolere, aksepte oswa nomalize. Li ale
kont tout sa nou defann kom demokrasi, kote nou rezoud diferans nou yo atrave bon
deba ak eleksyon lib, epi li vyole tout eleman debaz nan sa nou pataje kom moun.
Ankouraje ak politize rayisman kont 'lot' nan peyi nou an nan kek ane ki sot pase yo
menase kraze menm estrikti nasyon an, men li poko two ta pou nou fé demi tou epi
bese tansyon an. Mwen remesye Gouvene Hochul paske li te konvoke kowalisyon sa a,
epi mwen anvi travay ansanm pou asire ke rezon finalman triyonfe."

Kad Egzekitif Konte Suffolk Ed Romaine te deklare, "Demokrasi pa fonksyone le
politik mele ak vyolans. Asasina Charlie Kirk se yon atak direk kont Premye Amandman
nou an ak tout pép yo, kelkeswa pati politik yo, dwe akonpli tout dwa nou pou libéete
ekspresyon anba menas. Nou dwe rasanble pou nou mete fen nan vyolans sa a epi pa
janm tonbe nan rayisans oswa pedi nwa nou pou eksprime lide nou san laperéz."

Egzekitif Konte Dutch Sue Serino, te deklare, "Mwen apresye efo Gouvéné Hochul
pou rasanble pep la epi raple nou sa ki ini nou ap toujou pi djanm pase sa ki divize nou.
Ansanm nou ka dikte bagay yo, dirije ak jantiyés ak respe, epi fé kominote nou ak
nasyon nou avanse sou kesyon nou gen an komen, kélkeswa pozisyon politik oswa
ideyolojik nou."

Prezidan Asosyasyon Konte Eta Nouyok yo, Phil Church, te deklare, "Nan non lidé
konte yo, m ap fé tande apél Gouvéne a pou inite ak rekonsilyasyon. Diferans politik yo
pa sélman bon pou sante — yo esansyel pou vitalite yon demokrasi ki solid. Diferans sa
yo, Ié yo diskite nan yon fason konstriktif e pou byen tout moun, se yo menm ki mennen
nou nan konpwomi ki fé nasyon nou avanse. Nou dwe rejte vyolans sou tout fom li.
Kounye a plis pase tout tan, ofisyél federal, eta, ak lokal yo dwe travay ansanm pou
rezoud divizyon yo, ankouraje respe mityel, epi itilize diferans nou yo kom yon pwen
depa pou pwogre ki benefisye tout pep nou an.”

Direktris Egzekitif Konferans Majistra Nouyok yo, Barbara VanEpps, te deklare,
"Avek ogmantasyon nan vyolans politik ki kreye petibasyon nan peyi a, kalite reyinyon
enfomasyon sou sekirite a fet nan yon bon le. Ofisyel lokal yo jwe yon wol esansyéel nan



ankouraje diskou sivil ak kenbe konfyans piblik la, e li esansyel pou yo gen zouti, gid ak
sipo yo bezwen pou pwoteje tet yo ak kominote yo. NYCOM rekonesan anve Gouvenée

Hochul pou konvokasyon diskisyon sa a ak paske | kontinye priyorize sekirite pep Eta
Nouyok la."

